
MINISTRIA E BUJQËSISË DHE ZHVILLIMIT RURAL

SEKRETARI I PËRGJITHSHËM

Nr._______ prot.





                Tiranë, më ____.____.2021
Lënda:

Monitorimi i realizimit të buxhetit 4-mujor për vitin 2021

MINISTRISË SË FINANCAVE DHE EKONOMISË   

           


                                                                                                                               Tiranë
Në zbatim të ligjit nr. 9936, datë 26.6.2008, “Për menaxhimin e sistemit buxhetor në Republikën e Shqipërisë”, i ndryshuar, ligjit nr.137/2020, datë 16.11.2020, “Për buxhetin e vitit 2021”, mbështetur në udhëzimin e Ministrisë së Financave, nr. 22, datë, 17.11.2016 “Për procedurat standarde të monitorimit të buxhetit për njësitë e qeverisjes qendrore”, udhëzimin plotësues nr. 4, datë 25.1.2021, “Për zbatimin e buxhetit të vitit 2021”, po ju paraqesim raportin e monitorimit të buxhetit për periudhën e 4- Mujorit të vitit 2020.

Ministrisë së Bujqësisë dhe Zhvillimit Rural, për vitin 2021 i janë akorduar fondet buxhetore, sipas shtatë programeve të miratuara për sistemin e Bujqësisë dhe Zhvillimit Rural, konkretisht:

  Planifikim, Menaxhim dhe Administrimi
  Siguria Ushqimore dhe Mbrojtja e Konsumatorit

  Mbështetja për Peshkimin

  Infrastruktura e Kullimit dhe Ujitjes

  Zhvillimi
Rural


  Këshillimi dhe Informacioni Bujqësor

  Menaxhimi i Qëndrueshëm i Tokës Bujqësore

Buxheti vjetor fillestar ishte 12 miliard e 980 milion lekë dhe plani përfundimtar, si 4-mujor, është 12 miliard e 988 milion lekë dhe i realizuar për periudhën, paraqitet në shumën 3 miliard e 396 milion lekë.

Realizimet për shpenzime korrente janë 20 %, investimet në total 30 %, nga këto financimi i huaj 38 %, Kosto Lokale  33 %, T.V.Sh  65 % dhe Investimet në objekte 13 %. 

I detajuar realizimi i 4- Mujorit të vitit 2021, sipas programeve paraqitet në tabelën e mëposhtme;
	Emertimi i programit
	Buxheti 2021
	Struktura %
	Fakti për vitin  2020

	
	
	
	Fakti  2020
	Realizim %
	Struktura %

	Planifikim Menaxhim Administrimi
	328
	2.5%
	104
	32%
	3.1%

	Siguria Ushqimore
	2,137
	16.5%
	401
	19%
	11.8%

	Infrastruktura e Kullimit dhe Ujitjes
	3,894
	30%
	1,148
	29%
	33.8%

	Zhvillimi Rural
	4,986
	38.4%
	1,231
	25%
	36.3%

	Këshillimi dhe Informacioni Bujqësor
	574
	4.4%
	141
	25%
	4.1%

	Menaxhimi Qëndrushëm i Tokës Bujqësore
	20
	0.1%
	0
	0%
	0%

	Mbështeje për peshkimin
	1,048
	8.1%
	370
	35%
	10.9%

	TOTALI
	12,988
	100.0%
	3,396
	26%
	100.0%


Në realizimin si 4–mujor, peshën më të madhe në nivelin e realizimit ndaj totalit, e zë programi buxhetor Zhvillimi Rural me 36.3% dhe pas tij programi Infrastruktura e Ujitjes dhe Kullimit me 33.8 %.
Struktura e shpenzimeve të Ministrisë së Bujqësisë dhe Zhvillimit Rural për çdo program, sipas planit të buxhetit të vitit 2021 dhe realizimit faktik 4-mujor 2021, jepet në grafikun e mëposhtëm.

Monitorimi i shpenzimeve, sipas programeve

1. Programi 01110, “Planifikim, Menaxhim, Administrimi”

Realizimi i shpenzimeve të 4- mujorit të vitit 2021 për këtë program, që përfaqëson 3.1% të realizimit të kësaj ministrie. Sipas zërave kryesorë, krahasuar me planin vjetor, rezulton si më poshtë:
	
	Shpenzimet korrente
	
	  32%

	
	Shpenzimet kapitale
	           0
	  0.1%  

	
	
	
	

	
	Gjithsej                        32   
	 %            
	


Në programin “Planifikim, Menaxhim, Administrimi”, përfshihet financimi për pagat e punonjësve të aparatit të MBZHR-së, për trajnimet e nëpunësve, për përmirësimin e strukturës funksionale të Ministrisë së Bujqësisë dhe Zhvillimit Rural, kapaciteteve menaxhuese dhe implementuese në institucion, në funksion të hartimit dhe monitorimit të politikave.

Produktet e parashikuara të këtij programi janë realizuar si vijon:

Produkti: 90501AA Akte ligjore dhe nënligjore të miratuara (Puna e stafit të ministrisë për hartimin e akteve ligjore dhe nënligjore). Ky produkt i parashikuar në vlerën 251,720 mijë lekë, i rishikuar, për periudhën 4-mujore 2021 është realizuar në masën 84%, pasi nuk u plotësuan, për këtë periudhë, vendet vakante.

Produkti: 90501AB Institucion në mirëfunksion (Kapacitete menaxhuese dhe implementuese në institucion dhe mirëfunksionale për hartimin dhe monitorimin e politikave). Për periudhën e katërmujorit të parë, realizimi është normal. Nisur edhe nga kushtet aktuale të pandemisë COVID 19.

Produkti: 90501AC Personel i trajnuar (Aftësi në rritje të stafit përmes trajnimeve të ndryshme të nevojshme). Në kuadër të ngritjes së kapaciteteve së burimeve njerëzore të afta për implementimin e politikave ekzistuese, si dhe të mirëtrajnuara për t’ju përshtatur proceseve integruese ishin planifikuar për t’u realizuar 160 trajnime në drejtim të arritjes së standarteve të sigurisë ushqimore, zhvillimit rural, ujitjes dhe kullimit etj. Ky tregues nuk është realizuar për shkak të situatës së pandemisë. Gjatë kësaj periudhe personeli i MBZHR-së ka ndjekur trajnimet online pranë ASPA-s apo institucioneve të tjera, të cilat nuk janë me pagesë.

Produkti:  90501AD Pagesë për kuotat ndërkombëtare të realizuara (Për ngritjen e kapaciteteve të burimeve njerëzore të institucionit nevojitet pjesëmarrja në takime vjetore ndërkombëtare, trajnime, workshope, të cilat kërkojnë shpenzime për kuota anëtarësimi në organizma ndërkombëtare).

Republika e Shqipërisë aderon në disa organizata ndërkombëtare me të cilat ka lidhur edhe marrëveshje. Në kuadër të këtyre marrëveshjeve MBZHR ka detyrime për përmbushjen e 12 kuotave financiare për pjesëmarrjet ku ajo aderon. Ky produkt është realizuar në masën 83%. 

Produkti: Kodi 90501AE Institucione të audituara (Auditimi i institucioneve të varësisë së MBZHR-së). Referuar planit të auditimeve, për vitin 2021 janë planifikuar për auditim 16 institucione. Për periudhën 4-mujore ky produkt është realizuar në masën 38%. 

Produkti: Kodi 18AI901 Blerje pajisje Kompjuterike për Aparatin e MBZHR. Jemi në pritje të procedurave vijuese për lotet e tjerë të pajisjeve kompjuterike nga AKSHI.
2. Programi 04220, “Siguria Ushqimore dhe Mbrojtja e Konsumatorit”

	Realizimi i shpenzimeve të 4-mujorit 2020, për këtë program, që përfaqëson 11.8 % të totalit të buxhetit fakt të kësaj ministrie. Sipas zërave kryesorë, krahasuar me planin vjetor të rishikuar, rezulton si më poshtë:


	Shpenzimet korrente
	     25%
	

	
	Shpenzimet kapitale
	    0.1 %
	

	
	Gjithsej
	19 %
	


Politika në fushën e sigurisë ushqimore dhe mbrojtjes së konsumatorit synon përmirësimin e kuadrit ligjor duke e përshtatur atë me legjislacionin e BE-së, hartimin dhe zbatimin e programeve kombëtare të kontrollit të sëmundjeve në kafshë e parazitëve në bimë, programeve të monitorimit të sëmundjeve, mbetjeve në kafshë dhe në produktet ushqimore me origjinë shtazore, monitorimit të ujërave e molusqeve bivale, identifikimin e kafshëve dhe regjistrimin e fermave blegtorale, forcimin e karantinës veterinare e fitosanitare, përdorimin e praktikave të mira në mbrojtjen e shëndetit të bimëve, fuqizimin e rrjetit laboratorik, fuqizimin e inspektimeve mbi sigurinë ushqimore, vendosjen e sistemit të vetëkontrollit dhe informimin në kohë të konsumatorit.
Për vitin 2021 janë në proces aktivitetet mbi masat profilaktike veterinare fitosanitare, programi i monitorimit të mbetjeve në kafshët e gjalla dhe produktet me origjinë prej tyre, monitorimi i ujërave e molusqeve bivalve, identifikimi i kafshëve dhe hedhja e të dhënave në sistemin e informacionit blegtoral dhe veterinar Ruda, luftimi i parazitëve në bujqësi dhe mbështetja e të gjithë aktiviteteve të Autoritetit Kombëtar të Veterinarisë dhe Mbrojtjes të Bimëve (AKVMB), Institutit të Sigurisë Ushqimore dhe Veterinarisë (ISUV) dhe Autoritetit Kombëtar të Ushqimit (AKU) me 12 Drejtoritë Rajonale të AKU.
Produktet e përfituara për vitin 2021 parashikuar për PBA-në e vitit 2021, të pasqyruar në aneksin bashkëngjitur, janë realizuar si më poshtë:
· 90502AA “Kafshë të vaksinuara dhe të gjurmuara”: Vaksinimi  është një proces në zbatim të strategjisë së miratuar dhe kryhet me vaksinë të blerë që mbulohet nga buxheti i Ministrisë të Bujqësisë dhe Zhvillimit Rural (MBZHR). Janë realizuar blerja e vaksinave dhe alergenteve si dhe kanë filluar vaksinimet kundër sëmundjes së plasjes, brucelozës dhe dermatozës nodulare në gjedhë. Deri në fund të muajit Prill janë vaksinuar gjithsej 76.173 krerë kafshë të gjalla. Vaksinimi vazhdon dhe do të realizohet brenda afateve të përcaktuara në strategjitë e miratuara. 
· 90502AB “Kafshë të shëndetshme dhe të kontrolluara”: Janë realizuar kontrolle dhe monitorime në fermat e kafshëve të gjalla si dhe kontrolle në të gjitha farmacitë veterinare dhe depot farmaceutike. Janë realizuar dhe shpenzimet për pagat dhe sigurimet shoqërore dhe shëndetësore (600+601), shpenzimet për mallra dhe shërbime (602) dhe transfertat për familjet dhe individët (606).
· 90502AD “Analiza të kryera në kuadër të monitorimit të mbetjeve në kafshët e gjalla dhe molusqet bivale”: Janë realizuar 8.358 analizuar nga Instituti i Sigurisë Ushqimore dhe Veterinarisë, kampione të dërguara nga veterinerët zyrtar dhe inspektorët e AKU. Janë realizuar dhe shpenzimet për pagat dhe sigurimet shoqërore dhe shëndetësore (600+601), shpenzimet për mallra dhe shërbime (602), investimet e brendshme dhe transfertat për familjet dhe individët (606).
· 90502AE “Emergjenca veterinare dhe emergjenca për sigurinë ushqimore”: Deri në fund të muajit Prill 2021 nuk ka pasur shpërthime të sëmundjeve në kafshët e gjalla. Janë alokuar fonde vetëm për dëmshpërblimet e prapambetura të kafshëve të eleminuara në muajin Dhjetor të 2020.
· 90502AG “Inspektimi dhe menaxhimi i riskut në fushën e sigurisë ushqimore”: Drejtoritë Rajonale të Autoritetit Kombëtar të Ushqimit (DRAKU) kanë realizuar për vitin 2021 në të gjithë territorin e vendit deri në fund të muajit Prill, 30.719 inspektime. Janë realizuar dhe shpenzimet paga + sigurime (600+601), shpenzime korrente (602) dhe 606.
· 90502AH “Kontrolli dhe mbrojtja nga parazitët në fushën e bujqësisë”: Është hapur procedura e tenderimit me objekt “Mbrojtjen e gështenjës nga paraziti grerëza Galeformuese (Dryocosmus Kuriphilus Hymenoptera: Cynipidae)”.  
· 90502AI “Funksionimi i Autoritetit Kombëtar Veterinar dhe Mbrojtjes të Bimëve”. Autoriteti Kombëtar i Veterinarisë dhe Mbrojtjes të Bimëve si institucion i ri i krijuar, po vazhdon me plotësimin e vendeve të lira në strukturën e saj. 
3. Programi 04240, “Menaxhimi i Infrastrukturës së Kullimit dhe Ujitjes”

Realizimi i shpenzimeve të 4-mujorit 2021, për këtë program, që përfaqëson 33.8 përqind të totalit të buxhetit fakt të kësaj ministrie. Sipas zërave kryesorë, krahasuar me planin vjetor rezulton si më poshtë:

	
	Shpenzimet korrente
	    43  %
	

	
	Shpenzimet kapitale 
	    27 %     92%%%
	

	
	   Gjithsej                                        
	    29 %
	


Në këtë 4 mujor nëpërmjet këtij programi, rezulton:
· Me shpenzimet operative, duke konsideruar dëmtimet e shkaktuara nga rreshjet e muajve janar dhe shkurt 2021 si dhe vazhdimi i rreshjeve gjatë muajit prill, jemi në  situatën, ku akoma vazhdojnë një pjesë e punimeve të mirëmbajtjes në objektet e infrastrukturës së ujitjes dhe kullimit, veçanërisht në bërjen funksional të veprave të marrjes së ujit për disa kanaleve kryesorë ujitës në administrim të MBZHR (kanalet ujitës Polis-Tudan dhe Naun Panxhi në Elbasan, kanalet Mat-Lezhë dhe Mat-Kurbin në Lezhë etj). 

· Gjithashtu, po me shpenzimet është mundësuar funksionimi normal i 27 hidrovoreve për kullimin e rreth 70 000 ha, veçanërisht puna pandërprerje në periudhën me rreshje intensive, në muajt janar-shkurt 2021, është shoqëruar me një konsum të madh të energjisë elektrike, që ështe rreth 70% e konsumit për funksionim gjithvjetor të këtyre hidrovoreve. 
· Në lidhje me projektet me investime, mund të themi, se nga 56 objekte, 35 prej tyre janë objekte në vazhdim, me financim për periudhën 2020-2021, ndërsa për 21 objekte të tjerë, në 13 prej tyre nuk kanë filluar akoma procedurat e prokurimit, ndërsa në 7 objekte janë lidhur kontratat dhe për 1 objekt, pritet miratimi i projektit në Komitetin Kombëtar të Digave të Mëdha. 

· Me projektin e Menaxhimit të Burimeve Ujore dhe Ujitjes, të financuar nga Banka Botërore, ka përfunduar rehabilitimi edhe i skemws së fundit ujitëse me burim ujor rezervuarin e Janjarit, që mbulon me ujitje rreth 4500 ha në bashkinë Konispol. Ky projekt mbyll aktivitetin e tij me 30.05.2021.
4- Programi 04250, “Zhvillimi Rural”
	Në programin buxhetor të vitit 2021, “Zhvillimi Rural në mbështetje të bujqësisë, blegtorisë, agroindustrisë dhe marketingut” i janë akorduar gjithsej 4.987 milion lekë dhe realizimi i shpenzimeve të 4- mujorit të vitit 2021, për këtë program, që përfaqëson rreth 36.3 përqind të totalit të buxhetit fakt të kësaj ministrie, sipas zërave kryesorë, rezulton si më poshtë:


	Shpenzimet korrente 
	  5 %
	

	
	Shpenzimet kapitale
	39 %
	

	
	Gjithsej   
	25 %
	


Nga ana e institucioneve, pjesë e programit janë marrë të gjitha masat për të realizuar altivitetet e planifikuara në kohë dhe me cilësi, ndër të cilat rendisim:
· Hartimi i bazës ligjore për masat mbështetëse, të Programit të Bujqësisë dhe Zhvillimit Rural për vitin 2021 (VKM dhe Udhëzimi);

· Hapja e fushatës promovuese për aplikimet në masat kombëtare; 
· Vazhdimi i procedurave të vlerësimit dhe kontrollit të aplikimeve në kuadër të thirrjes së dytë dhe të tretë të programit IPARD; 

· Aplikimi dhe vlerësimi i aplikimeve në skemën e subvencionimit të naftës për bujqësinë;

· Hartimi dhe dërgimi në Këshillin e Ministrave të dy vendimeve lidhur me detyrimet e Ligjit për “Skemat e Cilësisë së produkteve bujqësore dhe ushqimore” (njëra VKM e miratuar); 
· Organizimi i aktiviteteve promovuese;

· Çertifikimi dhe testimi i rreth 1 milion fara dhe fidanë;

· Degustimi i rreth 73 mostrave të cigareve;

· Fillimi i procedurave për rikonstruksionin e zyrave të AZHBR, blerjen e pajisjeve;

· Fillimi i procesit të identifikimit dhe verifikimit në vend të sipërfaqeve me vresht dhe ullishte; 

· Fillimi i procesit të disbursimit të fondeve nga Projektet e Huaja, etj.

Nisur nga realizimi faktik i fondeve rreth 25 % e totalit vjetor, si dhe treguesit e performancës, programi rezulton me vlera të ulëta, por kjo për faktin se nuk ka filluar procesi i disbursimit të fondeve për një pjesë të projekteve të huaja, skemave kombëtare, skemës së subvencionimit të naftës, etj.
Ecuria e disa produkteve kryesore:

Masat mbështetëse. Ka përfunduar procesi i aplikimit dhe ka filluar puna për vlerësimin e aplikimeve. Kanë aplikuar dhe janë kualifikuar në fazën fillestare rreth 12 097 aplikantë nga të cilët vetëm 4 245 janë mbi vijën e financimit, ose 35% e tyre (Web AZHBR). Aplikimi më i madh vazhdon të jetë tek masa e matrikullimit të bagëtive, ndjekur nga mbështetja për bletarinë, mbjellja e bimëve aromatiko-mjekësore, zëvëndësimi i plasmasit termik për serat.

Skema e subvencionimit me naftë për bujqësinë. Ka përfunduar procesi i aplikimit, nga i cili rezulton se janë rreth 17 000 aplikantë. Është në përfundim faza e verifikimit. Janë shpallur listat pjesore, sipas VKM dhe udhëzimit përkatës, ka filluar shpërndarja e kartave të naftës, si dhe përthithja nga fermerët. 

Përfitues nga programi IPARD II. Është mbyllur dhe thirrja e tretë dhe është në proces vlerësimi dhe disbursimi të aplikimeve. Aktualisht po punohet dhe me disbursimin nga thirrja e parë dhe e dytë. Aktualisht janë disbursuar 118 kontrata nga të cilat 30 femra. Duke qenë se procesi i disbursimit të fondeve po ecën në masë të kënaqshme nga AZHBR janë kërkuar fonde shtesë, të pamundësuar për efekt të tavaneve të miratuara. 

Përfitues nga projektet e tjera të huaja. Ecuria ka qenë kënaqshme në disa prej tyre, sipas planit të aktiviteteve, ndërsa në disa të tjerë nuk ka pasur disbursime por ka vijuar puna.

Projekte investimesh. Për të gjitha projektet e çelura, kanë filluar procedurat tenderuese të fondeve dhe janë në proces.

5. Programi 04860, “Këshillimi dhe Informacioni bujqësor”.

Realizimi i shpenzimeve të 4- mujorit të vitit 2021, për këtë program që përfaqëson rreth 4.1 përqind të totalit të buxhetit fakt të kësaj ministrie dhe sipas zërave kryesorë, krahasuar me planin vjetor të rishikuar, rezulton si më poshtë:

Shpenzimet korente
31 %

Shpenzimet kapitale               0 % 

Gjithsej                                25 %
Në programin “Këshillimi dhe Informacioni Bujqësor”, përfshihet financimi i aktivitetit të Qendrave të Transferimit të Teknologjive Bujqësore dhe Agjencive Rajonale të Ekstensionit  Bujqësor, të cilat ndiqen nga sektorët përkatës.
Qendrat e Transferimit të Teknologjive Bujqësore (QTTB).

Qendrat e Transferimit të Teknologjive Bujqësore (QTTB), gjatë 4 mujorit të I vitit 2021 e kanë përqendruar aktivitetin e tyre në realizimin e detyrave të planifikuara sipas programit të punës të miratuar, për vitin 2021.
Produktet e parashikuara të këtij programi janë realizuar si vijon:
Produkti 90506AA: Paketa dhe karta teknologjike të prodhuara nga 5 QTTB-të, që ju vihen në dispozicion fermerëve dhe agrobizneseve dhe aplikohen prej tyre. Shpenzimet e planifikuara për këtë produkt, në përfundim të 4 mujorit I të vitit 2021, janë realizuar në masën 29 % krahasuar me planin vjetor të rishikuar të shpenzimeve. Për vitin 2021, janë planifikuar 16 teknologji/paketa teknologjike (elementë të përmirësuar). Aktivitetet që i shërbejnë Produktit janë studime, teknika dhe teknologji në fushën e bujqësisë dhe blegtorisë, testime, mirëmbajtje dhe rigjenerime të koleksioneve gjenetike që përdoren për përmirësimin e komponentëve prindëror të farave dhe fidanëve si dhe prodhimin e hallkave të larta që u ofrohen fermerëve me çmime konkuruese. Ky produkt vijon të realizohet përgjatë gjithë vitit.
Produkti 90506AB: Qendra të Transferimit të Teknologjive Bujqësore funksionale: Shpenzimet për këtë produkt gjatë 4 mujorit të vitit 2021 janë realizuar në masën 16%. Shpenzimet për këtë produkt i dedikohen përmbushjes së detyrave funksionale të QTTB-ve dhe janë shpenzime që realizohen të ndara në financimin e Projekteve dhe Financimin Institucional. Ky produkt vijon të realizohet përgjatë gjithë vitit.
Produkti 90506AC: Gra të informuara dhe trajnuara nga shërbimi këshillimor publik. 

Qendrat e Transferimit të Teknologjive Bujqësore në bashkëpunim me Agjencitë Rajonale të Ekstensionit Bujqësor, gjatë 4 mujorit të vitit 2021 kanë planifikuar rreth 10 ditë trajnimi të dedikuara për 320 gra fermere, me synim zbutjen e parabarazisë dhe integrimin gjinor. Për periudhën Janar- Prill 2021 është realizuar 1 ditë trajnimi nga QTTB Vlorë, në Përmet. Trajnimet e tjera për këtë produkt janë parashikuar të kryhen gjatë periudhës Maj-Tetor.
Produkti 90506AD: Fermerë të asistuar nga Agjensitë Rajonale të Ekstensionit Bujqësor për aplikimet në skemat kombëtare dhe IPARD.

Përgjatë fushatës promovuese dhe periudhës së aplikimit për skemën përkatëse, janë asistuar rreth fermerë 32 mijë aplikantë nga 20 mijë të planifikuar. 
Produkti 90506AE: Fermerë të kontaktuar dhe ofruar shërbime ekstensioni. Aktivitetet që shërbejnë për realizimin janë: 18 kërkime në nivel ferme që realizohen nga QTTB-të në bashkëpunim me strukturat e Shërbimit të Ekstensionit, në ferma të ndryshme në të gjithë territorin e vendit; trajnime nga QTTB-të, Universiteti Bujqësor dhe Projekte që veprojnë në fushën e bujqësisë në mbështetje të zhvillimit të kapaciteteve për specialistët e Ekstensionit dhe këta të fundit në përmirësimin dhe freskimin e njohurive të fermerëve të interesuar. Nga 150 ditë trajnimi për specialistët e shërbimit këshillimor të planifikuara, gjatë katër mujorit të parë të vitit 2021, janë realizuar 49 ditë trajnimi. Agjencitë Rajonale të Ekstensionit Bujqësor kanë qenë të angazhuar në informimin e komunitetit të fermerëve dhe agrobizneseve në lidhje me mundësinë e përfitimit nga Skemat Kombëtare të Mbështetjes 2021 si dhe në asistimin dhe zbatimin e Skemës së naftës për bujqësinë në vitin 2021, duke mbështetur dhe ndihmuar drejtpërdrejt rreth 32 mijë aplikantë.
Produkti 19AF60: “Godinë e rikonsktruktuar dhe stallë lopësh e ndërtuar në QTTB Fushë Krujë”.
Ky objekt investimi është në proces.
Produkti 18AL404: “Pajisje kompjuterike të blera nga AREB Korçë”
Ky objekt është parashikuar për tu realizuar në 4 mujorin e II-të vitit.
Produkti 18AL405: “Pajisje kompjuterike të blera nga AREB Shkodër”
Procedura e prokurimit do të realizohet në 4 mujorin e II-të vitit.
Produkti 18AL406: “Pajisje kompjuterike të blera nga AREB Lushnje”
Procedura është hedhur në sistem dhe janë duke u vlerësuar ofertat si prokurim blerje me vlera të vogla.
Produkti 18AL516: “Magazinë e ndërtuar në QTTB Fushë Krujë”

Për këtë objekt investimi do të kërkohet ndryshimi i objektit në “Ndërrrim i çatisë së magazinës”.
Produkti 18AL515: “Sistem ujitës faza e III-të në QTTB Vlorë i instaluar”
Ky objekt është drejt përfundimit të fazës së III-të të instalimit të sistemit. Afati i përfundimit është më datë 30.05.2021.
Produkti M050437: “Studim Projektim për ndërtimin e serrës në QTTB Lushnjë dhe 
Produkti M050437: “Serrë e ndërtuar në bazën Eksperimentale të QTTB Lushnjë faza e I-rë”.

Për 2 këto objekte fondi është i ngrirë.
Produkti 18AL611: “Makinë korrëse e mbledhëse në QTTB Korçë e blerë”

Ky objekt investimi do të realizohet vetëm për blerje makine korrëse. Aktualisht është hedhur në sistem në APP si procedurë blerje me vlera të vogla.
Produkti 18AL610: “Traktor i  blerë nga QTTB Shkodër”
Tenderi për këtë objekt investimi është parashikuar më datë 27.05.2021. Aktualisht është në fazën e vlerësimit të ofertave.
Shërbimi i Ekstensionit

Gjatë 4 mujorit të parë për vitit 2021, Strukturat e Ekstensionit (Shërbimit Këshillimor) në 4 Agjensitë Rajonale të Ekstensionit Bujqësor kanë qenë të pranishme dhe kanë zhvilluar aktivitete ekstensioni si demonstrime, ditë fushe, takime të tjera në grup, seminare, panaire, tavolina të rrumbullakëta etj. Këto aktivitete, kanë si synim përmirësimin e shprehive praktike dhe njohuritë e fermerëve.
Nga strukturat e Shërbimit Këshillimor u kontaktuan direkt dhe indirekt dhe morën informacion gjithsej 39,352 fermerë dhe agrobiznese, nga 73,000 fermerë dhe agrobiznese të synuara.
Gjatë 4 mujorit të parë për vitit 2021, u realizuan 49 ditë trajnime të hapura me specialistë të bujqësisë nga 150 ditë të planifikuara si dhe 505 ditë trajnime me pjesëmarrjen e 3,744 fermerëve të interesuar, kryesisht për çështje teknike, ekonomike, të kooperimit, marketingut, për ndryshimet klimatike etj.
Janë realizuar 720 demostrime me pjesëmarrjen e rreth 4,012 fermerëve, 79 ditë fushe me pjesëmarrjen e 576 fermerëve, janë shpërndarë për të interesuarit 16,790 copë fletëpalosje për probleme të ndryshme të teknologjisë në bimë e kafshë, kooperimit bujqësor, menaxhimit të integruar të fermës, marketingut, etj.
Janë realizuar 40 kronika dhe emisione televizive në TV kombëtare dhe lokale.
6.   Programi 05470,  “Menaxhimi i Qëndrueshëm i Tokës Bujqësore”.
Realizimi i shpenzimeve të 4- mujorit të vitit 2021, për këtë program që përfaqëson rreth 0.% të totalit të buxhetit të kësaj ministrie, paraqitet 0% dhe sipas zërave kryesorë, krahasuar me planin vjetor të rishikuar, rezulton si më poshtë:


Shpenzimet korrente
0 %

Gjithsej                                              0 % 
Programi “Menaxhimi Qëndrueshëm i Tokës Bujqësore”, ka në synime: 

Në kuadër të programit “Menaxhimi i Qëndrueshëm i Tokës Bujqësore” i cili synon të krijojë Sistemin e Informacionit për Tokën (LIS) në rreth 8 000 ha tokë bujqësore në njësitë administrative Frashër të qarkut Gjirokastër; Qendër të qarkut Shkodër dhe Lekas, Vithkuq, Voskopojë të qarkut Korçë për vitin 2021 janë realizuar detyrat e mëposhtëme: 

1. Inventarizimi dhe klasifikimi i tokave bujqësore sipas përshtatshmërisë së saj.

1.1. Lidhja e aktmarrëveshjeve midis bashkive Korçë, Përmet dhe Qendrës së Transferimit të Teknologjive Bujqësore, Fushë Krujë në të cilat janë përcaktuar angazhimet e ndërsjellëta gjatë proçesit të realizimit të programit.

1.2. Skanimi dhe gjeoreferencimi i hartave topografike ushtarake me shkallë dhe 1:25 000.

1.3. Përcaktimi i volumeve të punës të cilat do të kryhen në terren (sondimet e tokës).

1.4. Rikonicioni i zonave në njësinë administrative Frashër.

1.5. Studimi fushor për mbledhjen e të dhënave mbi karakteristikat e dheut, vendit dhe klimës përcaktues në përshtatshmërinë e tokës në njësinë administrative Frashër (49 sondime).

1.6. Përcaktimi i tipeve të tokës bujqësore për njësinë administrative Frashër.

1.7. Hapja dhe përshkrimi i profileve (3 profile) në tipet kryesore të tokës bujqësore për njësinë administrative Frashër.

1.8. Krijimi në eksel i bazës së të dhënave për tokën dhe dheun të mbledhura në terren për njësinë administrative Frashër.

2. Mbledhja e informacionit për përdorimin/mbulesë tokësore për vitin që është kryer regjistrimi fillestar dhe 2021 si dhe analizimi i dinamikës së ndryshimeve në përdorimin e tokës bazuar te parcela.

2.1 Sigurimi informacioni dixhital kartelë-hartë nga ZQRPP-ja është në proçes për shkak të tarifave të vendosura nga Agjencia Shtetërore e Kadastrës.

2.2. Hedhja e përdorim/mbulesë tokësore nëpërmjet interpretimit të orthophotove dhe verfikimeve në terren. Për këtë pikë janë bërë vetëm verifikimet në terren në njësinë administrative Frashër pasi nuk është siguruar informacionit nga Agjencia Shtetërore e Kadastrës.

2.3. Sigurimi i hartave 1:5 000 ose 1: 2 500 për zonat të cilat nuk kanë informacion dixhital për njësitë administrative Lekas, Vithkuq, Voskopojë.

2.4. Dixhitalizimi i rrjetit rrugor për njësinë administrative Frashër.

2.5. Dixhitalizimi i ndërtimeve nëpërmjet interpretimit të orthophotove për njësinë administrative Frashër.

3. Studimi agro-ekologjik i zonave në studim 

3.1. Përgatitja e pyetsorëve agro-ekologjik për njësitë administrative Frashër, Qendër, Lekas, Vithkuq dhe Voskopojë.

3.2. Marrja e mostrave të ujit në burimet kryesore që përdoren për ujitje për njësinë administrative Frashër.

4. Dixhitalizimi i pjesshëm i rregjistrit të tokës bujqësore

4.1. Përgatitja Termave të Referencës me objekt “Dixhitalizimin e Regjistrit të tokës bujqësore për 4 njësi administrative të vendit”.

5. Krijimi i programit WEB-GIS për të dhënat e tokës

5.1. Këtë procedurë e kryen Autoriteti Kombëtar i Shoqërisë së Informacionit. Nga ana e institucionit tonë është dërguar kërkesa për prokurim si dhe emri i personit përgjegjës për përpilimin e Termave të Referencës.

7. Programi 04230,  “Menaxhimi i Peshkimit”
Realizimi i shpenzimeve të 4-mujorit të vitit 2021 për këtë program, që përfaqëson 8.1% të realizimit të kësaj ministrie, sipas zërave kryesorë, krahasuar me planin vjetor rezulton si më poshtë:


Shpenzimet korrente
      25 %

Shpenzimet kapitale
      37%

Gjithsej
     35 %
Gjatë periudhës raportuese janë kryer një sërë aktivitetesh në drejtim të plotësimit të objektivave të programit, ndër të cilat rendisim:

· Menaxhimi i porteve Shëngjin, Vlorë, Sarandë e Durrës dhe të tre ekonomive Zvezdë, Lin e Butrint.

· Janë kryer 455 kontrolle e inspektime në zbatim të Ligjit të Peshkimit Nr.64/2012 dhe të Rregulloreve përkatëse për një shfrytëzim sa më të mirë të burimeve peshkore.
· Për krijimin e një tregu funksional të shitjes me shumicë të peshkut dhe ngritjen e sistemit të informacionit për tregtimin e peshkut ka përfunduar ndërtimi i tregut të tregtimit të peshkut në Shëngjin, ndërsa është në proces zbatimi ndërtimi i tregut të Vlorës.
· Janë hartuar projekt idetë dhe projektet e zbatimit për thellimin e portit të Peshkimit Vlorë, thellimi i kanalit hyrës në portin e Peshkimit Vlorë dhe thellimi i grykëderdhjes së kanalit Butrint me detin.

Produktet e përfituara për periudhën e 4 mujorit I-rë 2021 parashikuar për PBA-në e vitit 2021, të pasqyruar në aneksin bashkëngjitur janë realizuar si më poshtë:

Produkti 90503AA: Infrastruktura portuale e mirëmanaxhuar. 

	Plani për vitin 2021:   98.200 mijë lekë
	Fakti për 4 mujorin e I-rë 2021: 22,991 mijë lekë                           


Buxheti për këtë produkt Menaxhimi i porteve është një proces në vazhdimësi për të katër portet e peshkimit: në Durrës, Shëngjin, Vlorë dhe Sarandë dhe të tre ekonomive Zvezdë, Lin e Butrint. 

Produkti 90503AB: Kontrollet e inspektoriatit të peshkimit në subjektet e peshkimit: 

	Plani për vitin 2021: 12.700 mijë lekë
	Fakti për 4 mujorin e I-rë 2021:   946 mijë lekë             


Gjatë periudhës së raportimit janë kryer 455 kontrolle dhe inspektime të vazhdueshme në lidhje me zbatimin e kushteve të vendosura në lejet për ushtrimin e aktivitetit të peshkimit si në det dhe në ujrat e brendshme dhe akuakulturë. Prioritet ka qenë inspektimi në vijën bregdetare për parandalimin e evidentimin e gjuetisë së paligjshme. Gjithashtu janë kryer kontrolle e inspektime në det, në ujrat e brendshme, në pikat e tregtimit dhe magazinimit të produkteve peshkore, etj. 

Produkti 90503AC: Sistemi i vrojtim-monitorimit e survejimit në anijet e peshkimit. 

	Plani per vitin 2021:        500 mijë lekë
	Fakti për 4 mujorin e I-rë 2021:  0 lekë             


Ky sistem ka për qëllim të sigurojë vëzhgimin e hapësirës detare shqiptare, për të realizuar organizimin, planëzimin, bashkërendimin dhe drejtimin e operacioneve në det, në përputhje me legjislacionin detar kombëtar dhe ndërkombëtar. Buxheti i planifikuar për këtë produkt prej 500,000 lekësh, do të realizohet pas instalimit të sistemit për të cilin procedurat janë zhvilluar nga AKSH-i dhe ka filluar zbatimi dhe kryerja e pagesave. 

Produkti 90503AD: Raporte të kryera për një monitorim sa më të saktë të aktiviteteve të lidhur me peshkimin, akuakulturën dhe molusqet. 

	Plani për vitin 2021:  13.300 mijë lekë
	Fakti për 4 mujorin e I-rë 2021:  8.277  mijë lekë             


Produkti 90503AE: Standardet ndërkombëtare të përafruar (EU, ICCAT, GFCM)
	Plani për vitin 2021:    3.500 mijë lekë
	Fakti për 4 mujorin e I-rë 2021: 1.058  mijë lekë             


Produkti 90503AF: Ripopullim me rasate për pasurim të resurseve peshkore 

	Plani për vitin 2021:     5.000 mijë lekë
	Fakti për 4 mujorin e I-rë 2021:  378  mijë lekë            


Ky produkt ka për qëllim ripopullimin me rasate për rritjen e rezervave peshkore. Gjatë 4 mujorit të parë 2021 është bërë blerja e bazës material.

Produkti 18AJ601: Ndërtimi i tregut të peshkut Vlorë. 
	Plani për vitin 2021:        50.862 mijë lekë
	Fakti për 4 mujorin e I-rë 2021:   0 lekë         


Në proces zbatimi.

Produkti 19AI002: Hartimi i Projekt Idese dhe Projekt Zbatimit për objektin "Thellimi i Kanalit Hyres ne Portin e Peshkimit Vlore". 
	Plani për vitin 2021:     748,8 mijë lekë
	Fakti për 4 mujorin e I-rë 2021:   0  lekë         


Produkti 19AI003: Hartimi i Projekt Idese dhe Projekt Zbatimit për objektin "Thellimi i grykderdhjes te kanalit Butrintit me detin". 
	Plani për vitin 2021:     388,8 mijë lekë
	Fakti për 4 mujorin e I-rë 2021:   0 lekë         


Produktet 19AI002 dhe 19AI003 - Këto investime do të krijojnë një panoramë të gjendjes ekzistuese në portin e peshkimit Vlorë si dhe në kanalin e Butrintit.

Produkti 18AJ701: Dokumenti Sektorial për Peshkimin
	Plani për vitin 2021: 44.280 mijë lekë
	Fakti për 4 mujorin e I-rë 2021: 248.954 mijë lekë         


Ecuria e disbursimeve për financimin e huaj është në varësi të aktiviteteve të kryera dhe të raportuara. Për dokumentin sektorial të peshkimit për 4 mujorin e I-rë 2021 pagesat janë kryer nga Delegacioni i BE-së në Tiranë.
Produkti 18AJ703: Dokumenti Sektorial për Peshkimin
	Plani për vitin 2021: 23.030 mijë lekë
	Fakti për 4 mujorin e I-rë 2021: 0 lekë         


Kontrata është nënshkruar në 14 Dhjetor 2020 nga Autoriteti Kontraktor Delegacioni i BE-së në Tiranë. Sipas afatit për implementim parashikohet që dorëzimi final të bëhet brenda muajit Gusht 2021. Ky projekt përfshin furnizimin me pajisje peshkimi për shërbimin e inspektoriatit të peshkimit.
Situata e Detyrimeve të Prapambetura
Në zbatim të Vendimit të Këshillit të Ministrave nr. 50, datë 05.02.2014, “Për miratimin e Strategjisë për parandalimin dhe shlyerjen e detyrimeve të prapambetura e planit të veprimit”, Drejtoria e Buxhetimit dhe Menaxhimit Financiar, ka monitoruar detyrimet e prapambetura të institucioneve zbatuese dhe në datën 1 janar 2021, për Ministrinë e Bujqësisë dhe Zhvillimit Rural, rezultonte që Institucionet tona të varësisë, kanë vetdeklaruar në Degët e thesarit, detyrime të prapambetura;
· Drejtoria Rajonale e AKU Shkodër për shumën 702,750 lekë, si detyrime për Vendime Gjyqësore.

· Drejtoria e Ujitjes dhe Kullimit Korçë për shumën 565,625 lekë, si detyrime të prapambetura për shërbime.
· Instituti i Sigurisë Ushqimore dhe Veterinarisë për shumën 152,970 lekë, si detyrime të tjera.

Sa më sipër, ashtu si jemi shprehur edhe në monitorimin vjetor të vitit 2020, nga ana jonë këto nuk konsiderohen si detyrime të prapambetura pasi;
· Për DRAKU Shkodër detyrimi për VGJ megjithëse mund të ketë marrë formë të prerë, nuk është autorizuar për likujdim nga Titullari i MBZHR, si parashikohet në pikën 60 të udhëzimit të Ministrisë së Financave nr. 9, datë 20.3.2018 “Për procedurat standarde të zbatimit të buxhetit”.
· Për DUK Korçë, shuma paraqet një detyrim të bilancit mbartur nga ish Bordi i Kullimit Elbasan, që megjithëse ka qënë krijuar për mungesë fondesh në atë kohë, tashmë nuk është likujduar për mungesë adresash të kreditorëve.
· Për ISUV, detyrimi nuk është real, pasi ai ka mbetur, në SIFQ, si diferencë kursi këmbimi (analiza konfirmatore me laboratorë europian të akredituar) nga monenti i kontratës, në shlyerje bërë gjatë vitit 2020. ISUV do dërgoj shkresë në thesar për zerim të kësaj shifre.
· Për APARATIN, detyrimet e prapambetura në shumën 335.520 lekë shërbime dhe 1.820.220 lekë investime, kanë ardhur për rrjedhojë të mosplotësimit të dokumentave justifikuese nga drejtoritë përkatëse. Sqarojme se vlera e detyrimit të investimeve prej 682.620 lekë është paguar në muajin prill 2021 dhe vlera e investimit prej 1.137.600 lekë është hedhur në SIFQ në muajin qershor 2021. Vazhdon të mbetet detyrim deri 30.04.2021 shërbimi në vlerën prej 335.520 lekë për mungesë dokumenta mbështetëse nga drejtoria përkatëse.

· Për DRSHVMB Elbasan, detyrimi ka lindur pasi në sistemin e Platformës Qendrore të Faturave të Administatës Tatimore është paraqitur fatura e subjektit Kastrati për blerje karburant në vlerë totale për gjithë sasinë, ndërkohë kjo sasi  karburanti nuk është harxhuar pasi ka plan mujor për vitin 2021 për secilin muaj dhe limiti (cash-i) mujor nuk e mbulonte pagesën totale të faturë.
Produktet dhe politikat gjinore
Në vijimësi nga vitet e kaluara, është mbajtur parasysh zbatimi i VKM-së  nr. 465, datë 18.7.2012, “Për integrimin gjinor në Programin Buxhetor Afatmesëm”, duke përcaktuar në objektiva si dhe në tregues performance, produktet që i përkasin çështjeve të barazisë gjinore, ku në programin buxhetor “Këshillimi dhe Informacioni Bujqësor”, Qëndrat e Transferimit të Teknologjive Bujqësore, dhe në programin e dytë “Zhvillimi Rural” lidhur me produktin gender, për periudhën 4-mujore nuk kemi arritje për t’u shënuar, pasi aktivitetet e parashikuara për kryerje në katërmujorin e dytë dhe të tretë.
Duke ju falënderuar për bashkëpunimin,

